
Áki Bertholdsen

- Eg stúrdi fyr einum skrædli!
Tað er við bivandi hjarta, 

at Kári P. Højgaard, formaður 
í Sjálvstýrisflokkinum, hevur 
bíðað eftir hesi nýggju 
veljarakanningini, sum nú er 
gjørd.

Men tess fegnari er hann 
um úrslitið.

Kanningin gevur Sjálv
stýrisflokkinum 4,5 prosent 
av atkvøðunum og tað er 
ein framgongd á 0,3 prosent 
aftur ímóti seinasta løgtings
vali.

Samstundis varðveitir 
Sjálvstýrisflokkurin um
boðanina á tingi.

Men tað er ein framgongd 
á 1,9 prosent afturímóti sein
astu veljarakanning, sum 
varð gjørd fyri sjey mánað
um síðani.

- Eg eri ómetaliga fegin 
um úrslitið. Eg eri eisini 
ómetaliga fegin um, at vit 
eru tann einastu av sam
gonguflokkunum til nú, sum 
høvdu framgongd.

Kári P. Højgaard ivast ikki 
í, at tað serliga er málið um 
Eysturoyartunnilin, sum er 
orsøkin.

- Eg má bara ásanna, at 
vánalig umtala er betri enn 
eingin umtala, sigur hann. 

Hann sipar til alla um
røðuna, flokkurin hevur 

fingið í tunnilsmálinum og 
eisini í málinum um byggi
málið hjá Varðanum á Tvør
oyri.

- Tað er ein umrøða, sum 
hevur verið ”ótrúliga nega
tiv”, sum hann málber seg.

Hann skjýtur bæði eftir 
fjølmiðlum, sum hann held
ur, hava verið ógvuliga einv
egis ímóti honum í síni við
gerð av tunnilsmálinum og 
byggimálinum.

Hann heldur, at andstøð
an hevur spælt upp á allar 
streingir ímóti honum og tað 
hevur enntá eydnast and
støðuni at lokka øll fakfeløg
ini at spæla við í orkestrinum 
ímóti Sjálvstýrisflokkinum.

- Tað man ikki vera ofta, at 
eini 30 fakfeløg at mótmæla, 
og tað man ikki vera ofta, 
at tað eydnast at skipa fyri 
mótmælum runt um í verðini 
ímóti eini ætlan og einum 
flokki.

Kári P. Højgard sigur, at 
tískil kann hann ikki annað 
enn fegnast um, at pílurin 
vísir uppeftir í veljarakann
ingini.

Samstundis hevði eg 
væntað, at andstøðan fór at 
fáa størri framgongd eftir 
alla hesa einvegis atfinng
ininga ímóti førda politikki
num.

- Eg hevði væntað, at and
støðan fór at ganga fram, 

men at framgongdin ikki er 
størri, er merkisvert eftir alt, 
sum er hent, leggur.

- Fæst semja ikki um 

Eysturoyartunnilin nú, vóni 
eg, at vit fáa løgtingsval 
beinanvegin, sigur Kári P. 
Højgaard.

Stúrdi fyri skrædli
Eg má bara ásanna, at vánalig umrøða er betri enn eingin umrøða, 
staðfestir Kári P. Højgaard, formaður í Sjálvstýrisflokkinum

Fegin 
- Fæst semja ikki um Eysturoyartunnilin nú, vóni 
eg, at vit fáa løgtingsval beinanvegin, sigur Kári 

P. Højgaard, sum er øgiliga fegin um úrslitið

veljarakanning

Leo Poulsen

Formaður Tjóðveldis fegn
ast um stóru undirtøkuna 
sum nýggja veljarakann
ingin gevur.

- Nú vita vit, at ein 
veljarakanning bert gevur 
eina løtumynd, men eg eri 
fegin um, at vit fáa so góða 
undirtøku millum fólk, sig
ur Høgni Hoydal.

Hann heldur, at ein slík 
veljarakanning eisini hevur 
sín týdning.

- Hetta er ein greið tala 
um, at vit vija hava fólka
ræði í Føroyum. Samgongan 
missir 10%, og tað er rætti
liga ógvusligt í einum nú
tímans samfelag, sigur 
Høgni Hoydal

Hann hedur at vit í dag 
ikki hava brúk fyri einum 
politikki, ið spjaðir.

- Vit hava brúk fyri at 
standa saman um okkara 
samfelag, tí hóast vit kunnu 
vera ósamd í summum mál
um, so eiga vit at fremja ein 

politikk, ið savnar heldur 
enn spjaðir, sigur Høgni 
Hoydal.

Hann heldur, at veljara
kanningin í øllum viður
skiftum mælir til eina nýgg
ja stjørn.

- Ja, tað hadi eg. Tá sam
gongan missir 10%, so taka 
vit tað sum ein boðskap, 
og tan boðskapurin er, at 
tað arbeiði, vir gera, er á 
rættari leið. Vit hava eitt 
stríð móti ES í løtuni, men 

innanhýsis er samfelagið 
við at syndrast av teimum 
avgerðum, sum samgongan 
tekur í løtuni, sigur Høgni 
Hoydal.

Hann heldur at tað sum 
nú umræður, er, at fáa 
landaskil aftur í Føroyum.

- Vit mugu semjast um, 
hvussu landið skal skipast, 
og eg eri fegin um, at ein 
slík valjarakanning vísir, at 
tað er tann vegin, vit skulu 
ganga, sigur Høgni Hoydal.

Fólk viðurkenna 
tað vit gera
Høgni Hoydal er fegin um undirtøkuna, sum 
Tjóðveldi fær í nýggjastu veljarakanningini 
og heldur, at tað er tekin um at fólk 
viðurkenna tað arbeiði, ið Tjóðveldi ger

Jón Brian Hvidtfeldt

Fólkaflokkurin er stóri tapar
in í nýggjastu Gallup-kann
ingini. Flokkurin missir 5,4 
prosentstig, sammett við 
úrslitið á løgtingsvalinum 
seinast, og fær 17,2 prosent  
av atkvøðunum. Úrslitið 
loypir tó ikki hvøkk á floks
formannin:

- Fólkaflokkurin stendur 
seg vanliga ikki væl í veljara
kanningum. So úrslitið er 
væl á leið har, ið eg hevði 
roknað við, sigur Jørgen 
Niclasen. 

Veljarakanningarnar síða
ni síðsta løgtingsval hava 
givið Fólkaflokkinum millum 
19,6 og 15,7 prosent av atkvøð
unum. 

Hesaferð hevur tunnils
málið gjørt sína ávirkan 
galdandi, sambært Jørgen 
Niclasen:

- Veljarakanningin er gjørd 
mitt í einari ”tunnilsøði”, 
har Fólkaflokkurin ikki var 
serliga aktivur í kjakinum. 
Tølini benda á, at teir flokkar, 
sum hava markerað seg nógv 
í tunnilskjakinum, fáa fram
gongd, sigur Jørgen Niclasen 
og tekur Sjálvstýrisflokkin 
sum dømi.

Gallup-kanningin er gjørd 
í tíðarskeiðnum frá 5. sep
tember til 11. september. Kári 
P. Højgaard varð koyrdur 
frá sum landsstýrismaður 
5. september, og flokkurin 
fór formliga úr samgongu
ni 9. september. Sjálvstýris
flokkurin fær 4,5 prosent av 
atkvøðunum í Gallup-kann
ingini, og tað eru 0,3 prosent
stig meira enn á valinum 
seinast. 

Kostar
Sambært Jørgen Niclasen 

kostar tað at sita í samgongu 
og taka avgerðir. Og meðan 
nýggja Gallup-kanningin 
sambært formanninum í 
Fólkaflokkinum er merkt av 
eini ”tunnilsøði”, so vil eitt 
løgtingsval geva eina mynd, ið 
er munandi meira fullfíggjað.

- Eitt løgtingsval snýr seg 
ongantíð um bara eitt mál. 
Tá skal veljarin taka støðu 
til ein flokk út frá tí samlaða 
politikkinum, argumenterar 
Jørgen Niclasen.

Eins og løgmaður, so fegn
ast formaðurin í Fólkaflokki
num um, at samgongan fær 
undirtøku frá umleið 45 pro
sentum av fólkinum. 

- Vit mynda avgerðirnar, 
meðan høvuðsuppgávan hjá 
andstøðuni er at finnast at 
øllum avgerðum og ætlanum. 
Tað hevur ein prís, og hann 
rinda allar samgongur, sigur 
Jørgen Niclasen.

Ein løtumynd 
av tunnilsøði
- Fólkaflokkurin stendur seg ongantíð væl í 
veljarakanningum, og hartil kostar at taka ábyrgd. 
Tað sigur formaðurin í Fólkaflokkinum, sum 
heldur at nýggjasta Gallup-kanningin er merkt 
av nógva og harða kjakinum um tunnlar


